
26 s. MATTE.

a ün âtru: vegni, e lê u vegne, e a u mæ servitû : fà
questa cosa, e lê u а fa.

10 Gesü, sentìe queste parolle, u n’è restòu mâveggiòu
e u l’ha ditu a quelli che u seguitavan: in veitæ ve diggu
che nun ho truvòu tanta fede in Israele.

11 E mi ve diggu che multi vegniàn da levante e da
punente, e ripôziàn cun Abrammu e Isaccu e Giacobbe
ne u regnu du sê;

12 Ma i figgi du regnu sân cacciæ nê tenebre de
feua, e lì ghe sân centi e ruggiâ de denti.

13 Allùa Gesü u l’ha ditu a u sentüriun: và e te segge
fætu cumme ti hæ credüu. Е u servitû u l’è guarìu in
quellu mæximu puntu.

14 E essendu andætu Gesü in caza de Pietru, u l’ha
vistu so seuxua che a l’ea in lettu cu a freve;

15 E u g’ha tuccòu a man, e a freve a se n’è andæta
via, e a seuxua u s’è alsâ e a i serviva.

16 Essenduse fætu seia g’han prezentòu multi indemuniæ, e lê cu a parolla u scacciava i spiriti, e u l ha sanòu tütti i marotti:

17 Perchè s’adempisse quellu che l’ea stætu ditu
da Isaia prufeta cu dixe: u l’ha piggiòu surva de lê ê
nostre infermitæ, e u l’ha purtòu ê nostre malattie.

